
Ġwanni Pawlu II Beatu Llum 
Fis-16 ta’ Ottubru 1978, il-kardinali miġbura 
f’konklavi jaħtru lil Karol Wojtyla bħala Papa. Jieħu 

l-isem ta’ Ġwanni Pawlu II u fit-22 ta’ Ottubru jibda 

l-ministeru Petrin, bħala l-263 suċċessur ta’ San 

Pietru. Il-pontifikat tiegħu kien fost l-itwal fl-istorja 
tal-Knisja u dam kważi 27 sena. Kien Papa 

kariżmatiku, kapaċi jiġbor folol kbar u seħħlu jidħol 

fi djalogu bl-istess sensibbilità kemm mal-umli kif 
ukoll mas-setgħana. Kien Papa li jaf eżatt x’inhi l-

missjoni tiegħu, u li interpreta r-rwol tiegħu ta’ pellegrin appostoliku, deċiż li jxandar 

lil kulħadd il-ferħ li ħass meta ltaqa’ ma’ Ġesù u sar jafu. Ġwanni Pawlu II miet fil-
Belt tal-Vatikan fit-3 ta’ April 2005, fid-9.37pm, fi tmiem is-Sibt u dħul jum il-Mulej, 

fl-ottava tal-Għid. It-28 ta’ April ta’ wara, il-Papa Benedittu XVI ikkonċeda d-

dispensa miż-żmien ta’ ħames snin ta’ stennija mill-mewt biex jibda l-proċess għall-

kawża tal-beatifikazzjoni. Ġie pproklamat Beatu llum l-1 ta’ Mejju 2011, għeluq tal-
Ottava tal-Għid. Nagħmlikom stedina biex issegwu ċ-ċerimonja tal-beatifikazzjoni 

minn fuq it-Televiżjoni fl-10.00am. Tajjeb li nitolbu lil dan il-Papa, l-ewwel wieħed li 

ġie jżur lil pajjiżna biex inkomplu ngħożżu l-fidi tagħna kif ukoll l-għaqda tal-familja. 

tel. 21556073-21550816; mob. 99832376; email. slawrenzparish@onvol.net 

It-Tnejn 2 ta’ Mejju 

Għal ruħ Injazja Cassar 

Għal ruħ Wenzu u Annunziata Grima 
Għal ruħ Anġelina Cauchi F  

 

It-Tlieta 3 ta’ Mejju 

Għal ruħ Ġużepp u Annunziata Cauchi G 

Għal ruħ Luigi u Mananni Vella 
Għal ruħ Ġużepp Cauchi C 

 

L-Erbgħa 4 ta’ Mejju 

Għal ruħ Ġużepp Mizzi 

Għal ruħ Molly Agius u Ġużepp Grima 
Għal ruħ Serafina Formosa  

 

Il-Ħamis 5 ta’ Mejju 

Għall-erwieħ ta’ Salvu, Karmela u Joe Grima 

Għall-erwieħ tal-familja Mizzi 

ANNIVERSARJU (LEG 28) 
GĦAL RUĦ LORENZO MIZZI   

 

Il-Ġimgħa 6 ta’ Mejju 

Għall-erwieħ tal-fam. Piscopo u Debrincat 

Għal ruħ Wenzu u Anġela Cauchi 
KANTATA SAN ĠUŻEPP: MEMBRI ĦAJJIN 

U MEJTIN FAMILJA ATTARD  (LEG 107) 
 

Is-Sibt 7 ta’ Mejju 

Għal ruħ Frances Buhagiar 
Skont l-intenzjoni ta’ Ġużepp Piscopo 

ANNIVERSARJU (LEG 69) 

GĦAL RUĦ SALVU U MANANNI AXIAQ 

Matul din il-Ġimgħa nitolbu: 

Laqgħa Dwar il-Festi 

Il-kumissjoni liturġika ser tagħmel l-aħħar 
laqgħa għal din is-sena għall-gruppi liturġiċi u 

animaturi, letturi u dawk li għandhom xi 

ministeru fil-Knisja fuq is-sens nisrani tal-

festi. Din ser issir il-Ġimgha 6 ta’ Mejju fis-
7.00pm fiǙ-ǘentru Parrokkjali tal-Munxar. 

Inħeġġu lil dawk kollha li għandhom x’jaqsmu 

ma’ dawn il-ministeri sabiex jattendu.  

Il-ġabra li saret nhar Ħamis ix-Xirka għall-
bżonnijiet tas-saċerdoti fil-qadi tal-ministeru 

tagħhom kienet ta’ €899.89. L-offerti li 

ngħataw għar-roses gǩall-artal tar-ripoŨizzjoni 

(sepulkru) kienu taô ú254.75. Grazzi mill-qalb.  

Grazzi tal-Offerti 

Mejju, Xahar Marjan 
Nagħmlu appell lil kull familja biex fid-dar tagħha żżejjen xbieha tal-Madonna  
bil-fjuri u xemgħa, u f’dan ix-xahar, kuljum tghid it-talba tar-rużarju. L-intenzjoni 

tkun għall-għaqda tal-familja. Niftakru li l-familja li titlob flimkien tibqa’ flimkien. 

L-Ewwel Ġimgħa tax-Xahar 

Nhar il-Ġimgħa li ġejja hija l-ewwel Ġimgħa tax-xahar. Tajjeb li nersqu lejn il-qrar u t-
tqarbin. Bħas-soltu, il-Ħamis u l-Ġimgħa jkun hawn konfessuri barranin għall-qrar. 

Huwa wkoll jum ta’ adorazzjoni, għalhekk tajjeb li nsibu ftit ħin u niġu naduraw lil Ġesù 

Ewkaristija. 
 

Barra minn dan, filgħaxija ser nagħmlu l-festa ta’ San Ġużepp Ħaddiem. Peress li ħabtet 

il-Ħadd, fost l-ottava ma setgħetx issir. Għalhekk il-quddiesa ta’ filgħaxija ser tkun bil-

prietka. Din is-sena mhux ser issir purċissjoni peress li qed isir xogħol fuq iz-zuntier. 

Kungress tal-Isem Imqaddes t’Alla 

Nhar il-Ħadd 8 ta’ Mejju ser isir il-kungress tax-Xirka tal-Isem Mqaddes t’Alla fil-
parroċċa tal-Qala. Il-korteo mis-Santwarju tal-Kunċizzjoni sal-knisja parrokkjali jibda  

fil-5.00pm. Dawk li jixtiequ jiġu bit-trasport ipprovdut mill-parroċċa jiġu jinkitbu fl-

Uffiċċju Parrokkjali sa nhar l-Erbgħa li ġejja.  Dak inhar ma jkunx hemm adorazzjoni fil-

knisja u lanqas quddiesa fil-kappella tad-Dwejra. 

Bdil ta’ Ħin 
Minħabba ċirkustanzi li m’għandniex kontroll 
fuqhom, dawk il-familji li ser 

ibierku nhar il-Ħamis 5 ta’ 

Mejju, jiġifieri Triq Ċangura 

u parti żgħira minn Triq il-
Wileġ, it-tberik ser ikun mill-

5.00pm sat-8.00pm. 

Wara l-Waqfa tal-Għid 
Din il-ġimgħa nibdew il-laqgħat ta’ formazzjoni nisranija. Nhar it-Tlieta fit-7.45pm,  
il-grupp tal-Lectio Divina jkollhom il-laqgħa tagħhom fiċ-Ċentru Parrokkjali. Il-

grupp tal-adolexxenti u ż-żgħażagħ ikollhom il-laqgħat tagħhom fl-istess jum, ħin u 

post. Inħeġġu lil kulħadd sabiex isib ftit ħin matul il-ġimgħa biex jisma’ l-Kelma 

t’Alla li twassalna biex inkunu tassew dixxipli ta’ Ġesù. 

Ir-rebbieħa tal-lotterija ta’ hamper b’riżq il-Parroċċa kienet Angelique Borg u r-rebbieħ 

tal-Lotterija b’riżq iċ-Ċentru tal-Vokazzjonijiet kien Joe Formosa (Triq Karmnu Grima). 


